The Eagle

I det andre hundreåret etter Kr. møter me to menn - herre og træl - som dristar seg bortanfor den kjende verda i ei farleg og forheksande søking som vil utfordre alt dei kjenner. Det kjem til å handle om lojalitet kontra svik, vennskap og hat, svikeferd og heltemot. 

Me er komne til år 140 etter Kr. Det romerske imperiet strekkjer seg heilt til dei britiske øyane - men grepet om dei okkuperte områda er ikkje komplett. Dei opprørske stammene i Caledonia (Skottland) held stand i nordområda. Markus Aquila kjem til Britannia, innstilt på å rette opp att  familienamnet etter faren sin, Flavius Aquila. 20 år tidlegare leidde Flavius den 5000 mann sterke niande legionen frå Roma, og marsjerte nord til Caledonia med gullemblemet til legionen, ei stolt ørn. Men soldatane kom aldri attende. Legionen og ørna vart rett og slett borte i skodda. I raseri over tapet av styrkane gav den romerske keisaren Hadrian ordre om at det vart reist ein mur for å isolere territoriet, og Hadrianmuren vart såleis den nordlegaste utposten for Romarriket - slutten på den kjende verda. 

Markus er innstilt på å vera ein dyktig soldat, og med kommandoen over eit lite fort i sørvest, leier han troppane sine med stor suksess etter ei omringing. Lovprist av Rom for motet sitt, men dimittert på grunn av store skadar, blir ein demoralisert Markus sakte lækt i villaen til onkelen Aquila. Når Markus impulsivt skånar livet til ein ung brite i ein gladiatorkamp, kjøper onkelen briten Esca og skjenkjer han til Markus som træl. Endå om Esca er full av forakt for alt som er romersk, sver han å tene mannen som har berga livet hans. 

Markus høyrer rykte om at ørna etter niande legion er observert i eit stammetempel langt mot nord. Han dreg over Hadrianmuren med Esca på slep. Men det kaledonske høgfjellet er ei stor og nådelaus villmark, og Markus må stole på dugleiken til Esca for å koma seg heilskinna gjennom området. Når dei møter den tidlegare romerske soldaten Guern, ser Markus at mysteriet rundt forsvinninga til faren kanskje er  knytt til løyndomen bak identiteten og lojaliteten til hans eigen træl - ein løyndom som blir meir og meir presserande når dei står andlet til andlet med dei skremmelege stammene, leidde av ein hjartelaus prins. 

